
ᐆᒪᔪᓕᕆᓂᕐᒧᑦ ᐱᖁᔭᖅ 
 
ᑲᒥᓴᓇᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᓚᖓᓂᑦ 17, 55, 59, 72, 76, 87, 98, 105, 106, 108, 
119 162 ᐊᒻᒪᓗ 201 ᑕᕝᕙᓂ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᓇᓕᐊᑐᐃᓐᓇᑦᑎᐊᖅ ᐱᔪᓐᓇᐅᑎᖃᕐᑐᑦ, 
ᐋᖅᑮᕗᑦ ᐊᑖᓃᑦᑐᓂᑦ ᒪᓕᒃᑕᔅᓴᐅᔪᓂᑦ:  
 
ᐅᖃᐅᓯᒃᓴᑦ: 
• ᐋᖅᑮᔮᓐᖏᓚᒍᑦ ᐅᑯᐊ ᐃᓚᖏᓐᓄᑦ  76(2)(ᑎ), 106(3), 108(1)(ᒋ), 109 or 114 ᐱᖁᔭᒥ. 
 
 

ᐋᖅᑭᑕᐅᒌᖅᓯᒪᔪᑦ ᒪᓕᑦᑕᐅᔪᔅᓴᐃᑦ 
 
1. ᐅᑯᐊ ᐅᖃᐅᓰᑦ ᐊᒻᒪᓗ ᐅᖃᕈᑏᑦ ᑐᑭᓯᓇᖅᓯᑎᑕᐅᒋᐊᖅᓯᒪᕗᑦ ᐱᔾᔪᑎᒋᓪᓗᒍ ᐱᖁᔭᐅᔪᖅ. 
  
“ᓴᓇᐅᔭᒋᐊᖅᓯᒪᔪᑦ ᑭᓱᑐᐃᓐᓇᐃᑦ” ᑐᑭᖃᖅᑯ ᐃᓚᖓᓂ ᐅᕝᕙᓘᓐᓃᑦ ᑭᓱᑯᑦᑎᖓᓂ ᐆᒪᔫᑉ 
ᓴᓇᔭᐅᒋᐊᖅᓯᒪᔪᑰᖅᑐᒥ, ᐱᖃᓯᐅᔾᔨᔪᖅ ᓂᕿᓂᑦ, ᐊᓐᓄᕌᓂᑦ, ᓴᓇᓐᖑᐊᒐᕐᓂᑦ ᐅᕝᕙᓘᓐᓃᑦ ᓴᓇᓯᒪᔪᓂᑦ, 
ᑭᓯᐊᓂ ᐆᒪᔫᑉ ᐃᓚᖓᓂᑦ ᐅᕝᕙᓪᓘᓐᓃᑦ ᑭᓱᑯᑦᑎᖓᓂ ᐱᖁᔭᒥᑦ ᓱᕋᐃᓪᓗᓂ ᐆᒪᔪᖅᑕᒥᓂᕐᒧᑦ,  
 
“ᓂᐅᕐᕈᓯᒪᔪᖅ” ᑐᑭᖃᖅᑯ ᑲᓇᑕᒥᐅᑕᐅᓪᓗᓂ, ᑭᓯᐊᓂᓕ ᓄᓇᕗᒻᒥᐅᑕᐅᓐᖏᑦᑐᖅ  
 
“ᓂᐅᕐᕈᓯᒪᔪᖅ ᑲᓇᑕᒥᐅᑕᐅᒐᓂ” ᑐᑭᖃᖅᑯ ᑲᓇᑕᒧᑦ ᓂᐅᕐᕈᓯᒪᔪᖅ  
 
“ᓄᓇᖃᕐᑐᖅ” ᑐᑭᖃᖅᑯ ᑭᓇᑐᐃᓐᓇᖅ, ᐃᓄᒻᒪᕆᐅᓐᖏᑦᑐᖅ, ᓄᓇᖃᕐᑐᖅ ᓄᓇᕗᒻᒥ  
 
“ᓯᑭᑑᖅ” ᑐᑭᖃᖅᑯ ᐊᐅᓚᑎᖃᕐᑐᖅ, ᑯᑭᖃᕐᑐᑦ ᐊᒻᒪᓗ ᓯᐊᕐᕆᔭᐅᑎᖃᕐᑐᓂ ᐊᒻᒪᓗ ᓴᓇᔭᐅᓯᒪᔪᖅ ᓄᓇᒃᑯᑦ 
ᐃᖏᕐᕋᓂᐊᕐᓗᓂ ᐊᐳᑎᒃᑯᑦ ᐊᒻᒪᓗ ᓂᓚᒃᑯᑦ;  
 
“ᕿᑐᒻᒪᖅᓴᐃᓂᖅ’ ᐱᖃᓯᐅᔾᔨᓐᖏᓚᖅ ᐸᓂᖅᓯᐊᖃᕐᓂᕐᒥᑦ ᕿᓯᒻᒥᑦ ᐅᕝᕙᓪᓘᓐᓃᑦ ᒥᖅᑯᓕᒻᒥ ᐅᕝᕙᓪᓘᓐᓃᑦ 
ᐲᖅᑕᐅᓂᕐᒥᑦ ᐊᒥᖓᓂᑦ ᕿᓯᒥᑦ ᐅᕝᕙᓪᓘᓐᓃᑦ ᒥᖅᑯᓕᒻᒥ  
 
“ᓄᓇᒦᑦᑐᑦ ᑎᒻᒥᐊᑦ” ᑎᑎᕋᖅᓯᒪᔪᒥᑦ (ᒥ) ᑐᑭᖓᓂ “ᒥᑭᔪᑦ ᐆᒪᔪᐃᑦ” ᐃᓚᖓᓂ 2 ᐱᖁᔭᒥ ᑐᑭᖃᖅᑯ - 
ᐱᖃᓯᐅᔾᔨᕗᖅ ᑎᒻᒥᐊᓂᑦ ᐊᒻᒪᓗ ᐊᕿᒡᒋᕐᓂᑦ.  
 
2. (1) ᐋᖅᑭᑦᑕᐅᓯᒪᔭᕇᖅᑐᖅ ᓇᓗᓇᐃᒃᑯᑕᖅ ᐊᐅᑦᑕᔫᖅ, ᒪᓕᓪᓗᒍ ᑎᑎᕋᖅᓯᒪᔪᖅ 17(1)(c) 

ᐱᖁᔭᒥᑦ, ᐱᖃᑕᐅᔪᒧᑦ ᓄᓇᖃᖅᑳᕐᑐᒥᓂᕐᒧᑦ ᓄᓇᑦᓯᐊᕐᒥ  
 

   (a) ᐆᒪᔪᕐᓂᐊᕈᑎᐅᔪᖅ ᓚᐃᓴᓐᔅ ᐋᖅᑭᑦᑕᐅᔪᖅ ᓄᓇᑦᓯᐊᖅ 
ᒪᓕᒐᖏᓐᓃᖔᖅᑐᖅ ᑕᑯᔅᓴᐅᑎᑦᑎᓪᓗᓂ ᐃᓚᒋᔭᐅᔪᖅ 
ᐱᔪᓐᓇᕐᓂᖓᓄᑦ  

    ᐆᒪᔪᖅᓯᐅᕈᓐᓇᕐᓂᖓᓄᑦ ᓄᓇᕗᒻᒥ ᓄᓇᓕᐅᔪᓂᑦ ᑎᑎᖅᓯᒪᔪᓂᑦ 13 

ᐱᖁᔭᕐᒥᑦ; ᐅᕝᕙᓘᓐᓃᑦ 
   (b) ᐃᓚᒋᔭᐅᔾᔪᑎᖓᓂ ᓄᓇᖃᖅᑳᕐᑐᒥᓂᕐᓄᑦ ᐋᖅᑭᑦᑕᐅᔪᖅ ᒪᓕᑦᑐᒍ 

ᓄᓇᑖᕋᓱᓐᓂᕐᒧᑦ ᐊᖏᕈᑎᐅᔪᖅ ᐊᑐᖅᑕᐅᔪᖅ ᓄᓇᑦᓯᐊᕐᒥ. 
 
ᐅᖃᐅᓯᒃᓴᑦ:  
• ᖃᓄᖅ ᖃᐅᔨᒪᑦᑎᐊᕈᓐᓇᖅᑭᑕ ᐅᑯᐊ ᐃᓄᐃᑦ ᐱᔪᓐᓇᕐᓂᖃᕐᒪᖔᑕ ᑕᕝᕙᓐᖓᑦ ᐱᖁᔭᒥ?  

ᐃᒪᓐᓇ, ᑖᒃᑯᐊ ᐃᓄᐃᑦ ᐃᓚᒋᔭᐅᒻᒪᖔᑕ ᐱᖅᑯᓯᖃᕐᑐᓂ ᐊᖑᓇᓱᑦᑎᐅᔪᓂᑦ ᓄᓇᕗᒻᒥ.. 
 
 (2) ᐋᖅᑭᑦᑕᐅᓯᒪᔭᕇᖅᑐᖅ ᓇᓗᓇᐃᒃᑯᑕᐅᔪᖅ ᐊᐅᑦᑕᔫᖅ, ᒪᓕᓪᓗᒍ ᑎᑎᕋᖅᓯᒪᔪᖅ 17(1)(ᑭ) 
ᐱᖁᔭᒥ, ᐃᓚᒋᔭᐅᖃᑕᐅᔪᒥᑦ ᒫᓂᑑᕙᒥ ᐊᓪᓚᐅᔪᓂᑦ ᐅᕝᕙᓘᓐᓃᑦ ᓴᔅᓯᑳᑐᕚᓐᒥ ᐊᓪᓚᐅᔪᓂᑦ 
ᐃᒪᐃᑦᑑᕗᖅ…  
 
ᐅᖃᐅᓯᒃᓴᑦ:  
• ᐅᑯᐊ ᐱᔪᓐᓇᐅᑎᐅᔪᑦ ᐊᖏᖅᑕᐅᔭᕆᐊᖃᕐᓂᐊᖅᑯᑦ ᑲᒪᒋᔭᐅᓚᐅᖅᑎᓪᓗᒋᑦ ᐃᓚᒌᑦᑐᓄᑦ.   
 
3. (1) ᐅᑯᐊ ᑎᑎᕋᖅᓯᒪᔪᑦ ᐋᖅᑭᑦᑕᐅᓯᒪᕗᑦ ᐱᔾᔪᑎᒋᓪᓗᒍ ᑎᑎᖅᓯᒪᔪᒧᑦ ᐃᓚᖓᓄᑦ 54(3) 
ᐱᖁᔭᕐᒥᑦ.  
   (a) ᓚᐃᓴᒧᑦ ᑐᑭᓯᒋᐊᕈᑏᑦ, ᐊᒻᒪᓗ  
 
   (b) ᑎᑎᖅᓯᒪᓐᖏᑦᑐᒧᑦ ᖃᓄᐃᑦᑑᓂᖏᓐᓂ ᐱᔪᓐᓇᐅᑎᐅᔪᖅ 

ᐆᒪᔪᕋᓱᓐᓂᕐᒥᑦ ᓚᐃᓴᒥᑦ.  
 
ᐅᖃᐅᓯᒃᓴᑦ:  
• ᑕᒪᓐᓇ ᖃᐅᔨᓴᖅᑕᐅᑲᓐᓂᕆᐊᓕᒃ ᓚᐃᓴᓕᕆᓂᕐᒧᑦ ᐊᒻᒪᓗ ᓂᕕᖓᑖᓕᕆᓂᕐᒧᑦ ᒪᓕᒐᐅᔪᓂᑦ.  
 
 (2) ᓇᓕᐊᑐᐃᓐᓇᖅ ᑎᑎᕋᖅᓯᒪᔪᖅ ᓇᓗᓇᐃᕈᑎᐅᔪᒥᑦ ᐊᓯᐊᓅᖅᓯᒪᓂᕐᒥᑦ  ᑕᕝᕙᓂ 
ᒪᓕᑦᑕᐅᔪᔅᓴᓂ ᑎᑎᕋᖅᓯᒪᔪᓂᑦ 5 ᑕᕝᕙᓂ ᐊᖏᕈᑎᐅᔪᒥᑦ ᐅᕝᕙᓘᓐᓃᑦ ᑎᑎᖅᓯᒪᔪᓂᑦ ᑕᕝᕙᓂ 
ᐊᓯᐊᓅᖅᓯᒪᔪᓂᑦ ᒪᓕᒐᐅᔪᓂᑦ ᐋᖅᑭᑦᑕᐅᓯᒪᔪᖅ ᐱᔾᔪᑎᖃᕐᑐᒧᑦ ᑎᑎᕋᖅᓯᔫᑉ ᐃᓚᖓᓂ 55(2) ᐱᖁᔭᕐᒥᑦ.  
 
4.    ᑎᒻᒥᐊᖑᔪᑦ ᑐᖁᑕᐅᔪᓐᓇᕐᑐᑦ “ᐋᖅᑭᑦᑕᐅᓯᒪᕗᑦ ᐆᒪᔪᐃᑦ” ᑕᕝᕙᓂ ᑐᑭᖃᕐᑎᑕᐅᔪᖅ ᐃᓚᖓᓂ  
59(1) ᐱᖁᔭᕐᒥᑦ.  

 
ᐅᖃᐅᓯᒃᓴᑦ:   
• ᑖᓐᓇ ᑎᑎᖅᓯᒪᔪᖅ ᓂᕆᔭᐅᕙᓐᖏᑦᑐᑦ ᐆᒪᔪᐃᑦ ᐊᒻᒪᓗ ᐱᕈᖅᑐᒥᓃᑦ ᐱᔪᓐᓇᐅᑎᖃᕆᐊᓖᑦ 

ᐅᕝᕙᓘᓐᓃᑦ ᓚᐃᓴᖃᕆᐊᓖᑦ ᐆᒪᔪᕐᓂᐊᖅᑕᐅᓂᐊᕐᓗᑎᑦ.  
• ᓇᓗᓕᕐᔪᑕᐅᓚᐅᕐᖓᑦ ᐅᓇ ᐱᔾᔪᑎᒋᔭᖓᓂ ᑎᑎᕋᖅᓯᒪᔪᖅ.  ᑖᓐᓇ ᑎᑎᖅᓯᒪᕗᑦ 

ᐋᖅᑭᑦᑕᐅᓯᒪᓪᓗᓂ ᐆᒪᔪᕐᓄᑦ ᐱᔾᔪᑎᖃᕐᑐᒥ ᐃᓚᖓᓂᑦ 59(1) ᐱᖁᔭᕐᒥᑦ.  ᑖᓐᓇ ᑎᑎᕋᖅᓯᒪᔪᖅ 
ᐆᒪᔪᕐᓄᑦ, ᐊᓯᖏᓐᓄᑦ ᓂᕆᔭᐅᕙᓐᖏᑦᑐᓄᑦ, ᐆᒪᔪᕐᓂᐊᖅᑕᐅᔪᓐᓇᕐᑐᓄᑦ, ᑭᓯᐊᓂᓕ 
ᐱᔪᓐᓇᐅᑎᖃᕈᑎᑦ ᐅᕝᕙᓘᓐᓃᑦ ᓚᐃᓴᖃᕐᑐᒧᑦ.  ᑎᑎᖅᓯᒪᓐᖏᓚᖅ ᐆᒪᔪᕐᓂᑦ 
ᐊᖑᓇᓱᑦᑕᐅᔭᕆᐊᖃᓐᖏᑦᑐᓂᑦ. 

• ᐆᒪᔪᐃᑦ ᓂᕆᔭᐅᓂᐊᓐᖏᑉᐸᑕ ᐊᒻᒪᓗ ᑎᑎᕋᖅᓯᒪᓐᖏᑉᐸᑕ ᑕᕝᕙᓂ ᑎᑎᖅᑲᒥ, 

ᐆᒪᔪᕋᓱᑦᑕᐅᔪᓐᓇᖅᑯᑦ ᐱᔪᓐᓇᐅᑎᖃᓐᖏᒃᑲᓗᐊᕐᓕᑎᑦ ᐅᕝᕙᓘᓐᓃᑦ ᓚᐃᓴᖃᓐᖏᒃᑲᓗᐊᕐᓗᑎᑦ 
(ᐱᑕᖃᓐᖏᑐᐊᖅᑲᓪᓕ ᑲᑎᑦᑐᒋᑦ ᐆᒪᔪᕋᓱᑦᑕᐅᔪᓐᓇᕐᑐᑦ ᓄᖑᓯᒪᓐᖏᑐᐊᖅᑲᑕ ᐅᕝᕙᓘᓐᓃᑦ 
ᐱᔭᐅᔭᕆᐊᖃᓐᖏᑦᑐᒥᑦ).  

 
5. ᑐᓗᒐᐃᑦ “ᑎᑎᖅᑕᐅᓯᒪᔪᑦ ᑎᒻᒥᐊᑦ” ᑕᕝᕙᓂ ᑐᑭᖃᕐᑐᓂᑦ ᐃᓚᖓᓂᑦ ᑎᑎᕋᖅᓯᒪᔪᖅ 72(2) 
ᐱᖁᔭᕐᒥᑦ.  
 
6. (1) ᑖᒃᑯᓄᖓ ᐱᔾᔪᑎᖃᕐᑐᖅ ᑎᑎᖅᓯᒪᔪᖅ 76(2)(ᐃ) ᐱᖁᔭᕐᒥᑦ, ᐅᑯᐊ ᑭᓱᑯᑦᑎᖏᓐᓂ ᑐᑦᑐᐃᑦ, 
ᑐᒃᑐᕙᒃ,  ᐅᕝᕙᓘᓐᓃᑦ ᐅᒥᒻᒪᕐᓂᑦ ᐃᓱᒪᒋᔭᐅᓪᓗᑎ ᓂᕆᔭᐅᔪᓐᓇᖏᑦᑐᑦ ᐊᒻᒪᓗ ᐃᓱᒪᒋᔭᐅᒋᐊᖃᕐᓇᑎᑦ  
 
   (a) ᓂᐊᖁᖓ;  
 
   (b) ᑲᓈᖏᒃ ᓰᖅᑯᖓᑕ ᓇᒡᒍᐊᖓᑕ ᐊᑖᓂ;  
 
   (c) ᐃᓇᓗᖏᑦ;  
 
   (d) ᓴᐅᓂᖏᑦ ᓂᕿᖏᑦ ᑭᒃᑲᕐᑕᐅᓚᐅᖅᑎᓪᓗᒋᑦ;  
 
   (e) ᐃᓚᖏᑦ ᑎᒥᖓ ᓱᕈᖅᓯᒪᔪᖅ ᖁᑭᕐᕕᒥᓂᖓᓂ;  
 
   (f) ᐃᓚᖓᓂ ᐋᓐᓂᐊᖃᕐᑑᑉ ᐅᒪᔪᖅ ᐊᖑᓇᓱᑦᑎᐅᑉ ᐅᖃᐅᓯᕆᓯᒪᔭᖓᓄᑦ 

ᐆᒪᔪᕐᓂᐊᖅᑎᒧᑦ.   
 
 (2)  ᐋᖅᑭᑦᑕᐅᓯᒪᔭᕇᖅᑐᖅ ᑎᑎᕋᖅᓯᒪᔪᖅ “ᒥᖅᑯᖃᕐᑐᑦ” ᐱᖃᓯᐅᔾᔨᕗᖅ ᑐᑭᖃᕐᓂᐊᖅᑐᒧᑦ 
ᑎᑎᖅᓯᒪᔪᒧᑦ ᐅᕝᕙᐅᕗᑦ:  
 
   (a) Castor  - ᐸᒥᐅᖅᑑᖅ,  
 

(b) Alopex  - ᖃᑯᖅᑕᐃᑦ ᐊᒻᒪᓗ ᐅᑭᐅᖅᑕᕐᑐᒥᐅᑦ ᑎᕆᒐᓂᐊᑦ, 
 

(c) Vulpes  - ᐊᐅᐸᖅᑐᑦ, ᐊᑯᓐᓇᑦᑐᖅ, ᕿᕐᓂᖅᑐᑦ, ᐊᒻᒪᓗ ᕿᓪᓛᕆᑦᑐᖅ 
ᑎᕆᒐᓂᐊᑦ, 

 
   (d) Canis   - ᐊᒪᕈᕐᓇᑦ ᐊᒻᒪᓗ ᐊᒪᕈᐃᑦ,  
 
   (e) Mustela  - ᐊᔾᔨᒌᓐᖏᑦᑐᑦ ᑎᕆᐊᑦ,  
 
   (f) Gulo   - ᖃᕐᕕᒃ,  
 
   (g) Lutra   - ᓈᑉᐱᐊᖅ, 

   (h) Martes  - ᑎᕆᐊᕐᔫᔮᖅᑐᑦ, 
 
   (i) Lynx   - ᐱᖅᑐᖅᓯᕋᖅ,  
 
   (j) Ondatra  - ᐊᕕᓐᖓᕐᔪᐊᖅ, 
 
   (k) Ursus   - ᓇᓄᐃᑦ. 
 
7. ᐅᑯᐊ ᐊᔾᔨᒌᓐᖏᑦᑐ ᐆᒪᔪᐃᑦ ᑎᑎᖅᑕᐅᓯᒪᔪᑦ ᐱᖃᑕᐅᑎᑕᐅᓇᑎᑦ ᑕᕝᕙᓂ ᑎᑎᕋᖅᓯᒪᔪᒥ 84 
ᐱᖁᔭᐅᔪᒥᑦ: 
 
   (a) Spermophilus - ᐅᑭᐅᖅᑕᕐᑐᒥ ᓯᒃᓰᑦ;  
 
   (b) Tamiascuirus - ᐊᐅᐸᖅᑐᖅ ᓯᒃᓰᑦ;  
 
   (c) Lemmus - ᑲᔪᖅ ᐊᕕᓐᖓᖅ;  
 
   (d) Dicrostony - ᐊᐅᐸᔮᖅᑐᖅ ᐊᕕᓐᖓᖅ;  
 
   (e) Synaptomys - ᐅᑭᐅᖅᑕᕐᑐᒥ ᐊᕕᓐᖓᖅ;  
 
   (f) Penacomys - ᐊᕕᓐᖓᐅᔭᖅ;  
 
   (g) Clethrionomys - ᑐᓄᐊᒍᑦ ᐊᐅᐸᖅᑐᖅ ᐊᕕᓐᖓᐅᔭᖅ; 
 
   (h) Microtus - ᐊᕕᓐᖓᐅᔭᖅ  
 
8. ᐱᔾᔪᑎᒋᓪᓗᒍ ᑎᑎᕋᖅᓯᒪᔪᖅ 87(2)(ᑎ), ᑎᑎᖅᓯᒪᔪᖅ ᓄᓇᒃᑯᑦ ᐃᖏᕐᕋᔾᔪᑎᐅᔪᖅ 
ᐊᐅᓚᐅᑎᖃᕐᑐᓂᑦ, ᓯᑭᑑᖑᓐᖏᑦᑐᖅ, ᐃᒪᐃᑦᑑᓪᓗᓂ  
 
   (a) ᐅᕿᓐᓂᖅᓴᐅᔪᖅ 600 kg;  
 
   (b) ᐊᔅᓴᓗᐊᖃᕐᑐᓂᑦ, ᑯᑭᖃᕐᑐᓂ, ᐳᓪᓚᖃᕐᑐᓂ ᐅᕝᕙᓘᓐᓃᑦ ᑲᑎᓐᖓᔪᓂ 

ᐊᔅᓴᓗᐊᓂ, ᑯᑭᓂᑦ ᐅᕝᕙᓘᓐᓃᑦ ᐳᓪᓚᓕᓐᓂ; ᐊᒻᒪᓗ   
 
   (c) ᓴᓇᓯᒪᔪᖅ ᐃᖏᕐᕋᒍᓐᓇᕐᓗᓂ ᓄᓇᒃᑯᑦ, ᐃᒪᒃᑯᑦ, ᐊᐳᑎᒃᑯᑦ, ᓯᑯᒃᑯᑦ, 

ᒪᓴᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ ᖃᓄᐃᑦᑐᑐᐃᓐᓇᕐᓂᑦ ᓄᓇᒃᑯ.  
 
9. ᑎᑎᖅᓯᒪᔪᑦ ᐊᑭᓕᐅᑎᐅᓂᐊᖅᑐᑦ ᑕᕝᕙᓂ ᑎᑎᖅᓯᒪᔪᒥ 98 ᐱᖁᔭᒥ ᐊᐅᓪᓚᑎᑦᑎᓂᕐᒥᑦ 
ᐅᕝᕙᓘᓐᓃᑦ ᑲᒪᓂᕐᒥᑦ ᐆᒪᔪᕐᓂᑦ ᖃᑦᑎᐅᓂᐊᕐᓂᖏᑦ, ᐊᒥᓲᓂᖅᓴᐅᒋᐊᖃᓐᖏᑦᑐᓂᑦ $2,000 ᐃᒪᓐᓇ,  

ᐊᖏᔪᖅᑳᒻᒪᕆᐳᑉ ᐃᓱᒪᒋᔭᖓᓂ, ᓈᒻᒪᑦᑐᒥᑦ ᐊᑭᓕᖅᑕᐅᓂᖃᕐᓗᑎᑦ ᐊᔅᓱᕉᑎᖃᕐᓂᖓ ᒪᓕᓪᓗᒍ, 
ᐊᔪᓐᖏᓐᓂᖓ ᐊᒻᒪᓗ ᐊᑭᖏᓐᓂ ᐊᑭᓕᐅᑎᒥᓂᐅᔪᒧᑦ ᐊᐅᓪᓚᑎᑦᑎᔫᑉ ᐅᕝᕙᓘᓐᓃᑦ ᑲᒪᓂᕐᒥᑦ ᐆᒪᔪᕐᒥᑦ.  
 
10. (1) ᑎᑎᖅᓯᒪᔪᑦ ᐆᒪᔪᖁᑎᒋᔭᐅᔪᑦ ᑕᕝᕙᓂ ᐃᓚᖓᓂ ᑎᑎᕋᖅᓯᒪᔪᖅ 105(1) ᐱᖁᔭᒥᑦ, 
ᓇᔅᓴᕈᓐᓇᐅᑎᐅᔪᒥᑦ ᐱᑕᖃᕆᐊᖃᖅᑯ, ᐆᒪᔪᖁᑎᒋᔭᐅᔪᑦ, ᐱᖃᓯᐅᑎᔪᑦ, ᐆᒪᔪᖁᑎᒋᔭᑦ 
ᓂᕿᔅᓴᕆᔭᐅᓛᖅᑐᓂ, ᐃᒻᒧᔅᓯᐅᒐᑦ, ᐃᓐᓈᕈᕐᒥᐅᑕᐃᑦ ᓰᐲᑦ, ᐊᕿᒡᒋᖅᐸᐃᑦ, ᓰᐲᑦ ᐊᒻᒪᓗ ᑰᑰᓯᓂᑦ.  
 
ᐅᖃᐅᓯᑦᓴᑦ:  
• ᑐᒃᑐᕙᐃᑦ ᐊᖏᓂᖅᓴᐅᓂᕋᖅᑕᐅᕗᑦ ᐆᒪᔪᕐᓂᑦ ᐊᒻᒪᓗ ᑕᐃᒪᐃᒻᒪᑦ ᐃᓱᒪᒋᔭᐅᕗᑦ 

ᐆᒪᔫᓂᕋᖅᑕᐅᓪᓗᑎᑦ  
 
 (2) ᒪᓕᓪᓗᒍ ᐃᓚᖓ ᑎᑎᕋᖅᓯᒪᔪᖅ 105(1) ᐱᖁᔭᕐᒥᑦ, ᓇᔅᓴᕈᓐᓇᐅᑎᖃᕆᐊᑐᓐᖏᓚᖅ 
ᓇᔅᓴᕐᓂᐅᓴᓗᓂ ᐱᕈᖅᑐᒥᓂᕐᒥᑦ. 
 
 (3) ᓱᖅᑯᐃᓇᑦᑎᐊᖁᓪᓗᒍ, ᐃᓚᖓ ᑎᑎᕋᖅᓯᒪᔪᖅ 91(2) ᐱᖁᔭᕐᒥᑦ ᑲᔪᓯᓂᖃᕐᓂᐊᖅᑯ 
ᐊᑐᖅᑕᐅᔪᓐᓇᖅᑯ ᑭᓱᑐᐃᓐᓇᕐᒧᑦ ᐊᑐᕆᐊᖃᓐᖏᑦᑐᒥᑦ ᓇᔅᓴᕈᓐᓇᐅᑎᖃᕆᐊᖃᓐᖏᑦᑐᒥᑦ.  
 
11. (1) ᒪᓕᓪᓗᒍ ᑎᑎᕋᖅᓯᒪᔪᖅ 106(1)(ᐱ) ᐱᖁᔭᕐᒥᑦ, ᐊᐅᓪᓚᑎᑦᑎᔾᔪᑎᖃᕆᐊᖃᓐᖏᓚᑦ ᐅᑯᓄᖓ: 
 
   (a) ᓂᖀᑦ ᐆᒪᔪᓂᑦ ᐅᖁᒪᐃᓐᓂᖃᕐᑐᓂᑦ ᐅᕝᕙᓘᓐᓃᑦ ᐅᕿᓐᓂᖅᓴᓂᑦ 20 

kg; 
 
   (b) ᓄᓇᕋᐅᔪᑦ ᓇᒻᒥᓂᕐᒧᑦ ᐅᕝᕙᓘᓐᓃᑦ ᐃᓚᒌᓄᑦ ᓂᕆᔭᐅᓂᐊᖅᑐᓂᑦ 
 
   (c) ᓴᓇᔭᐅᒋᐊᖅᓯᒪᔪᑦ ᑭᓱᑐᐃᓐᓇᐃᑦ; 
 
   (d) ᐆᒪᔪᐃᑦ ᖃᓄᐃᑦᑐᑐᐃᓐᓇᐃᑦ ᓇᓂᔭᐅᓂᑰᔪᑦ ᑎᑎᖅᑕᐅᓯᒪᔪᑦ 

ᐆᒪᔪᕐᓂᐊᕐᑎᒧᑦ ᐃᓚᖓᓂ ᑎᑎᕋᖅᓯᒪᔪᒥ (19) ᑕᕝᕙᓂ 
ᐆᒪᔪᕐᓂᐊᓂᕐᒧᑦ ᒪᓕᒐᐅᔪᓂᑦ. 

 
 (2) ᐃᓚᒋᔭᐅᑎᑕᐅᓐᖏᑦᑐᑦ ᐃᓚᖓᓂᑦ ᑎᑎᕋᖅᓯᒪᔪᒥᑦ (1) ᐊᑑᑎᖃᓐᖏᓚᖅ ᐆᒪᔪᕐᓄᑦ 
ᑎᑎᖅᑕᐅᓯᒪᔪᓂᑦ ᐊᑦᑕᓇᖅᑑᑎᑕᐅᔪᓂᑦ ᐅᕝᕙᓘᓐᓃᑦ ᓄᖑᓯᒪᓕᖅᑐᓂᑦ. 
 
12. ᖃᓄᐃᑦᑐᑐᐃᓐᓇᐃᑦ ᐆᒪᔪᐃᑦ ᐱᔭᐅᒋᐊᖃᓐᖏᑦᑐᑦ ᐅᕝᕙᓘᓐᓃᑦ ᑖᒃᑯᐊ ᑲᑎᑦᑐᒋᑦ ᐱᔪᓐᓇᕐᓂᑕᐅᔪᑦ 
ᐆᒪᔪᐃᑦ ᓄᖑᑕᐅᓯᒪᓕᖅᑐᑦ ᑎᑎᕋᖅᓯᒪᔪᓂᑦ ᒪᓕᓪᓗᒋᑦ ᐃᓚᖓᓂ 108(2) ᐱᖁᔭᕐᒥᑦ. 
 
13. ᑎᑎᖅᑕᐅᓯᒪᔪᑦ ᖃᑦᑎᐅᓂᖏᓐᓂᑦ ᒪᓕᓪᓗᒍ ᐃᓚᖓ 110 ᐱᖁᔭᕐᒥᑦ ᐅᕝᕙᐅᑯᕗᑦ  
 
   (a) ᑐᒃᑐᒧᑦ ᐊᒦᑦ ᓈᒻᒪᑦᑐᒥᑦ ᐊᑭᓕᓐᓂ ᓂᐅᕕᐊᕆᔭᐅᔪᓐᓇᕐᑐᓂᑦ $5,000 

ᐊᕐᕌᒍᑕᒫᖅ; ᐊᒻᒪᓗ  
 

(b) ᐊᓯᖏᓪᓗ ᐊᒦᑦ ᐅᕝᕙᓘᓐᓃᑦ ᕿᓰᑦ ᓈᒻᒪᑦᑐᒥᑦ ᐊᑭᓕᓐᓂ  

 ᓂᐅᕝᐊᕆᔭᐅᔪᓐᓇᕐᑐᓄᑦ $2,000 ᐊᕐᕌᒎᑕᒫᖅ. 

 
13.1 ᐋᖅᑭᑦᑕᐅᓯᒪᔪᖅ ᖃᑦᑎᐅᓂᖏᑦ ᐆᒪᖅᑕᐅᔪᓐᓇᕐᑐᑦ ᐱᔾᔪᑎᖃᕐᑐᒧᑦ ᖃᐅᔨᓇᓱᐊᕐᓂᕐᒥᑦ 
ᐊᒥᓱᒻᒪᕆᓐᓂᒃ ᐆᒪᔪᕋᓱᓐᓂᕐᒧᑦ ᐃᓚᖓᓂᑦ ᑎᑎᖅᓯᒪᔪᒥ 114 ᐱᖁᔭᕐᒥᑦ 500-ᓂᑦ ᐆᒪᔪᕐᓂᑦ ᐅᕝᕙᓘᓐᓃᑦ 
ᐊᒥᓲᓂᖅᓴᓂᑦ ᐊᕐᕌᒎᑕᒫᖅ.  
 
14. ᐋᖅᑭᑦᑕᐅᓯᒪᔪᑦ ᓂᐅᕕᐊᔅᓴᖃᕐᑎᑦᑎᓂᐊᕐᓂᕐᒧᑦ ᐆᒪᔪᕐᓂᐊᕐᓂᖅ ᑕᕝᕙᓂ ᐃᓚᖓᓂ ᑎᑎᖅᓯᒪᔪᒥ 
119 ᐱᖁᔭᕐᒥᑦ ᑖᒃᑯᓄᖓ ᓂᐅᕕᐊᔅᓴᖃᕐᑎᑦᑎᓂᐊᕐᓂᕐᒧᑦ ᓚᐃᓴᓐᒥᑦ, ᑐᑭᓯᒋᐊᕈᑎᖃᕐᑐᒧᑦ ᓚᐃᓯᓐᓯᐅᔪᑦ, 
ᐱᔪᓐᓇᐅᑎᐅᔪᑦ ᐊᒻᒪᓗ ᓇᓗᓇᐃᒃᑯᑕᐃᑦ ᒪᓕᒐᐅᔪᑦ, ᐱᑕᖃᕆᐊᖃᖅᑯ. 
 
15. (1) ᓱᓕᓂᐊᕐᓂᕋᖅᑐᖅ ᐅᕝᕙᓘᓐᓃᑦ ᐊᖏᕐᔪᑎᐅᔪᖅ ᐋᖅᑭᑦᑕᐅᓯᒪᔪᓂᑦ ᐊᖏᔪᖅᑳᖑᔪᒥᑦ 
ᐆᒪᔪᕐᓂᐊᑎᒃᑯᓐᓄᑦ ᐱᔾᔪᑎᖃᕐᓗᓂ ᐃᓚᖓᓂᑦ ᑎᑎᖅᓯᒪᔪᒥᑦ 162(3) ᐱᖁᔭᕐᒥᑦ ᑕᕝᕙᐅᕗᖅ 
 

ᐅᕙᖓ, …………., ᓱᓕᓪᓚᕆᑦᑐᖓ ᐱᓂᐊᕐᓂᕋᖅᑯ ᐊᒻᒪᓗ (ᓱᓕᓂᐊᕐᓂᕋᖅᑯᖓ ᐅᕝᕙᓘᓐᓃᑦ 
ᐊᖏᖅᑯᖓ) ᓈᒻᒪᑦᑐᒥᑦ, ᓱᓕᔪᒥᑦ ᐊᒻᒪᓗ ᐱᔪᓐᓇᕐᓂᓕᒫᓐᓄᑦ ᐊᒻᒪᓗ ᖃᐅᔨᒪᔭᓕᒫᓐᓄᑦ, 
ᐊᑐᕐᓂᐊᖃᖅᑲ ᐱᔪᓐᓇᐅᑎᒃᑲ ᐊᒻᒪᓗ ᐱᔭᕆᐊᓕᒃᑲ ᐱᓂᐊᕐᓂᕋᖅᑲᒃᑲ ᑐᓂᔭᐅᓯᒪᔪᑦ ᐅᕙᓐᓄᑦ 
ᐊᖏᔪᖅᑳᖑᑎᑕᐅᓪᓗᖓ ᐆᒪᔪᓕᕆᔨᒃᑯᓐᓄᑦ.  

 
 (2) ᓱᓕᓂᐊᕐᓂᖅ ᐅᕝᕙᓘᓐᓃᑦ ᐊᖏᕐᓂᖅ ᐋᖅᑭᑦᑕᐅᓯᒪᕗᖅ ᐆᒪᔪᕐᓂᐊᑎᒃᑯᓐᓄᑦ ᐱᔾᔪᑎᒋᓪᓗᒍ 
ᐃᓚᖓᓄᑦ ᑎᑎᖅᓯᒪᔪᒧᑦ 163(4) ᐱᖁᔭᕐᒥᑦ ᐃᒪᐃᓕᖓᔪᖅ  
 

ᐅᕙᖓ, …………., ᓱᓕᓪᓚᕆᑦᑐᖓ ᐱᓂᐊᕐᓂᕋᖅᑯ ᐊᒻᒪᓗ (ᓱᓕᓂᐊᕐᓂᕋᖅᑯᖓ ᐅᕝᕙᓘᓐᓃᑦ 
ᐊᖏᖅᑯᖓ) ᓈᒻᒪᑦᑐᒥᑦ, ᓱᓕᔪᒥᑦ ᐊᒻᒪᓗ ᐱᔪᓐᓇᕐᓂᓕᒫᓐᓄᑦ ᐊᒻᒪᓗ ᖃᐅᔨᒪᔭᓕᒫᓐᓄᑦ, 
ᐊᑐᕐᓂᐊᖃᖅᑲ ᐱᔪᓐᓇᐅᑎᒃᑲ ᐊᒻᒪᓗ ᐱᔭᕆᐊᓕᒃᑲ ᐱᓂᐊᕐᓂᕋᖅᑲᒃᑲ ᑐᓂᔭᐅᓯᒪᔪᑦ ᐅᕙᓐᓄᑦ 
ᐆᒪᔪᕐᓂᐊᕐᑎᐅᓗᖓ. 


